ҚОНУНИ ҶУМҲУРИИ ТОҶИКИСТОН 
ОИД БА ВОРИД НАМУДАНИ ТАҒЙИРУ ИЛОВАҲО БА ҚОНУНИ ҶУМҲУРИИ ТОҶИКИСТОН «ДАР БОРАИ МУҲОФИЗАТ ВА ИСТИФОДАИ ОЛАМИ НАБОТОТ»
Моддаи 1. Ба Қонуни Ҷумҳурии Тоҷикистон «Дар бораи муҳофизат ва истифодаи олами наботот» аз 17 майи соли 2004 (Ахбори Маҷлиси Олии Ҷумҳурии Тоҷикистон, с. 2004, №5, мод. 342; с. 2007, №7, мод. 691; с. 2008, №1 қ. 2, мод. 18) тағйиру иловаҳои зерин ворид карда шаванд:

1. Номи Қонун бо ҳарфҳои калон навишта шавад.

2. Дар сархати шашуми моддаи 1 калимаҳои «хориҷ намудани объектҳои олами наботот» ба калимаҳои «гирифтани объектҳои олами наботот аз муҳити табиӣ» иваз карда шаванд.

3. Аз матни моддаи 2 калимаи «(Сарқонуни)» хориҷ карда шавад.

4. Дар моддаи 3: 

- ба муқаддима пас аз калимаҳои «олами наботот,» калимаи «инчунин» илова карда шавад;

- дар сархати шашум калимаҳои «инкишофи хоҷагии халқ» ба калимаҳои «рушди иқтисодиёт» иваз карда шаванд;

- дар сархати ҳаштум калимаҳои «хоҷагии халқ» ба калимаҳои «фаъолияти хоҷагидорӣ» иваз карда шаванд.

5. Дар сархати якуми моддаи 7 калимаи «ҷумҳуриявӣ» ба калимаи «давлатӣ» иваз карда шавад.

6. Сархати шашуми моддаи 8 дар таҳрири зерин ифода карда шавад:

«- пешниҳоди таклиф оид ба ворид намудани объектҳои олами наботот ба Китоби Сурхи Ҷумҳурии Тоҷикистон;».

7. Дар моддаи 10:

- дар сархати дувоздаҳуми қисми якум калимаҳои «(консерватсия) хобонидани» ба калимаҳои «боздоштани (консерватсия кардани)» иваз карда шаванд;

- дар қисми чорум калимаи «ҷумҳуриявӣ» ба калимаи «давлатӣ» иваз карда шавад. 

8. Дар моддаи 11:

- дар қисми дуюм калимаҳои «хатти сайри туристӣ» ба калимаҳои «хатсайрҳои сайёҳӣ» иваз карда шаванд;

- дар қисми нуҳум калимаҳои «омилҳои сабзиши онҳо, нуриҳои минералӣ ва дигар доруҳо, ки дар хоҷагии халқ» ба калимаҳои «ва ангезандаҳои сабзиши онҳо, нуриҳои минералӣ, дигар воситаҳои кимиёвӣ ва биологӣ, ки дар пешбурди фаъолияти хоҷагидорӣ» иваз ва калимаҳои «ва дигар доруҳо» хориҷ карда шаванд;

- дар қисми даҳум калимаҳои «доруҳои нав» ба калимаҳои «воситаҳои нави кимиёвӣ ва биологӣ» иваз карда шаванд.

9. Дар қисми сеюми моддаи 12 калимаҳои «бояд чораҳо андешида шаванд» ба калимаҳои «чораҳои дахлдор андешида мешаванд» иваз карда шаванд.

10. Дар моддаи 13:

- дар сархати дуюм калимаҳои «занбӯрпарварӣ ва кирмакпарварӣ» ба калимаҳои «занбӯриасалпарварӣ ва пиллапарварӣ» иваз карда шаванд;

- дар сархати ҳафтум калимаи «туристӣ» ба калимаи «сайёҳӣ» иваз карда шавад.

11. Дар моддаи 14:

- дар қисми сеюм калимаҳои «хориҷ кардани» ба калимаи «гирифтани» иваз карда шаванд;

- дар қисми панҷум калимаҳои «гирифтани иҷозатнома (литсензия)» ба калимаҳои «иҷозатнома ва ҳуҷҷати иҷозатдиҳӣ» иваз карда шаванд;

- қисми шашум дар таҳрири зерин ифода карда шавад:

«Иҷозатномадиҳӣ ва додани иҷозат барои истифодаи объектҳои олами наботот тибқи Қонуни Ҷумҳурии Тоҷикистон «Дар бораи низоми иҷозатдиҳӣ» амалӣ карда мешавад.».

12. Дар моддаи 15:

- дар номи модда калимаи «занбӯрпарварӣ» ба калимаи «занбӯриасалпарварӣ» иваз карда шавад;

- қисми якум дар таҳрири зерин ифода карда шавад:

«Объектҳои олами наботот барои эҳтиёҷоти чорводорӣ, пиллапарварӣ, занбӯри­асалпарварӣ ва мақсадҳои дигар бо тартиби муқаррарнамудаи қонунгузории Ҷумҳурии Тоҷикистон дар қитъаҳои махсуси барои ин мақсадҳо ҷудогардида ва (ё) дар қитъаҳои ба мақсадҳои дигар таъиншуда метавонанд мавриди истифода қарор дода шаванд.»;

- қисми дуюм хориҷ карда шавад.

13. Қисми дуюми моддаи 16 хориҷ карда шавад.

14. Дар ном ва матни қисмҳои якум ва дуюми моддаи 17 калимаҳои «туризм» ва «туристӣ» ба калимаи «сайёҳӣ» иваз карда шаванд.

15. Дар моддаи 21:

- ба номи модда пас аз калимаи «нигоҳдории» калимаи «объектҳои» илова карда шавад;

- дар сархати якум калимаҳои «наботот дар ҳар маврид мувофиқи» ба калимаҳои «объектҳои олами наботот дар ҳар маврид бо назардошти» иваз карда шаванд;

- сархати дуюм дар таҳрири зерин ифода карда шавад: 

«- объектҳои олами наботот, ки дар натиҷаи истифодаи нодуруст ё таъсири офатҳои табиӣ осеб дидаанд ва маҳсулнокиашон паст шудааст, тавассути реҷаи муносиби истифодабарӣ ва нигоҳубин барқарор карда мешаванд.».

16. Қисми якуми моддаи 22 дар таҳрири зерин ифода карда шавад:

«Бо мақсади нигоҳдорӣ ва барқароркунии объектҳои олами наботот истифодаи намудҳои алоҳидаи онҳо бо тартиби муқаррарнамудаи қонунгузории Ҷумҳурии Тоҷикистон метавонад маҳдуд ё муваққатан боздошта шавад.».

17. Дар моддаи 23:

- дар қисми якум:

- аз сархати дуюм калимаҳои «ё як қисми он» хориҷ карда шаванд;

- сархати ҳаштум хориҷ карда шавад;

- дар сархати нуҳум калимаҳои «ангезаҳои инкишофи онҳо, нуриҳои маъданӣ ва доруҳои дигар» ба калимаҳои «ангезандаҳои сабзиши онҳо, нуриҳои минералӣ ва воситаҳои дигари кимиёвӣ ва биологӣ» иваз карда шаванд;

- қисми дуюм дар таҳрири зерин ифода карда шавад:

«Ҳуқуқи истифодаи объектҳои олами наботот бо тартиби муқаррарнамудаи қонунгузории Ҷумҳурии Тоҷикистон қатъ карда мешавад.».

18. Моддаҳои 24 ва 25 дар таҳрири зерин ифода карда шаванд:

«Моддаи 24. Ҳавасмандгардонии иқтисодии истифодабарандагони объектҳои олами наботот 

Ҳавасмандгардонии иқтисодии истифодабарандагони объектҳои олами наботот бо мақсади гузарондани чорабиниҳои иловагӣ оид ба муҳофизат, истифодаи оқилона ва барқароркунии объектҳои мазкур ба роҳ монда мешавад.

Ҳавасмандгардонии иқтисодии истифодабарандагони объектҳои олами наботот аз ҳисоби манбаъҳое, ки қонунгузории Ҷумҳурии Тоҷикистон манъ накардааст, амалӣ карда мешавад.

Моддаи 25. Карантини молҳои аз растаниҳо ҳосилшуда 

Тавассути сарҳади давлатӣ воридот, содирот ва интиқол додани молҳои аз растаниҳо ҳосилшуда, ки таҳти реҷаи карантинӣ қарор доранд, бо тартиби муқаррарнамудаи Қонуни Ҷумҳурии Тоҷикистон «Дар бораи карантин ва муҳофизати растаниҳо» амалӣ карда мешавад.».

19. Дар моддаи 28:

- дар қисми якум калимаҳои «арзиш дар хоҷагии халқ» ба калимаҳои «арзишмандӣ барои фаъолияти хоҷагидорӣ» иваз карда шаванд;

- дар қисми чорум калимаҳои «мақомоти заминсозӣ ва ташкилотҳои илмии давлатӣ ва ҷамъиятӣ, ки ашёи хоми худрӯйро тайёр» ба калимаҳои «муассисаҳои давлатии илмӣ ва иттиҳодияҳои ҷамъиятӣ, ки ашёи хоми худрӯйи набототро ҷамъоварӣ» иваз карда шаванд.

20. Дар ном ва матни моддаи 31 калимаҳои «вайрон кардани» ба калимаҳои «риоя накардани» иваз карда шаванд.

Моддаи 2. Қонуни мазкур пас аз интишори расмӣ мавриди амал қарор дода шавад.

Президенти Ҷумҳурии Тоҷикистон                         Эмомалӣ Раҳмон

ш. Душанбе, 20 июни соли 2024, № 2058

ҚАРОРИ

Маҷлиси миллии Маҷлиси Олии Ҷумҳурии Тоҷикистон

Дар бораи Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи муҳофизат ва истифодаи олами наботот»

Мутобиқи моддаи 60 Конститутсияи Ҷумҳурии Тоҷикистон Маҷлиси миллии Маҷлиси Олии Ҷумҳурии Тоҷикистон қарор мекунад:
Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи муҳофизат ва истифодаи олами наботот» ҷонибдорӣ карда шавад.

Раиси Маҷлиси миллии 

Маҷлиси Олии Ҷумҳурии Тоҷикистон               Рустами Эмомалӣ
ш. Душанбе, 19 июни соли 2024, № 496

Қарори

Маҷлиси намояндагони 

Маҷлиси Олии Ҷумҳурии Тоҷикистон

Дар бораи қабул кардани Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи муҳофизат ва истифодаи олами наботот»

Мутобиқи моддаи 60 Конститутсияи Ҷумҳурии Тоҷикистон Маҷлиси намояндагони Маҷлиси Олии Ҷумҳурии Тоҷикистон қарор мекунад:
Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи муҳофизат ва истифодаи олами наботот» қабул карда шавад.

Раиси Маҷлиси намояндагони 

Маҷлиси Олии Ҷумҳурии Тоҷикистон                              М. Зокирзода
ш. Душанбе, 20 марти соли 2024, № 1242

